КОМИ РЕСПУБЛИКАЛӦН ОЛАНПАС
“Коми Республикаса Юралысьӧс чӧвтан пӧрадок йылысь” Коми Республикаса Оланпасӧ вежсьӧмъяс пыртӧм йылысь

Примитӧма Коми Республикаса
Каналан Сӧветӧн                       
           
2013 вося косму тӧлысь 18 лунӧ
1 статья. Пыртны “Коми Республикаса Юралысьӧс чӧвтан пӧрадок йылысь” Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2012, 69 №, 1799 ст.) татшӧм вежсьӧмъяс:

1. 5 статьяын:

1) 1 юкӧн гижны тадзи:

“1. Чӧвтӧм кузя гӧлӧсуйтӧмын вермасны участвуйтны Россия Федерацияса граждана, кодъяс олӧны Коми Республика мутасын да кодъяслӧн эм колана бӧрйысян инӧд.”;

2) содтыны татшӧм 4 юкӧн:

“4. Оз вермы участвуйтны чӧвтӧм кузя гӧлӧсуйтӧмын, чӧвтӧм кузя гӧлӧсуйтӧм дасьтӧм да нуӧдӧм кузя мукӧд уджын Россия Федерацияса гражданин, кодӧс ёрдӧн лыддьӧма  кывкутны вермытӧмӧн либӧ коді вештӧ мыж вӧля дзескыдінын ёрдлӧн шуӧм серти.”.

2. 9 статьяса 1 юкӧнлӧн медводдза абзацын “кодъяслӧн “Коми Республикаса Юралысь чинӧ бӧрйысьӧмъяс йылысь” Коми Республикаса Оланпас серти эм колана бӧрйысян инӧд Коми Республикаса Юралысь чинӧ бӧрйысьӧмъясын медым водзмӧстчыны нуӧдны чӧвтӧм кузя гӧлӧсуйтӧм” кывъяс вежны “кодъяслӧн эм колана бӧрйысян инӧд” кывъясӧн.

3. 18 статьяса 1 юкӧнын “20 лунысь” кывъяс вежны “10 лунысь” кывъясӧн.

4. 19 статьяса 3 юкӧн киритны. 

5. 43 статьяӧ содтыны татшӧм 8 да 9 юкӧнъяс:

“8. Бюллетеньяс, открепительнӧй эскӧданпасъяс, торъя пасъяс (маркаяс), мыйӧн вӧдитчӧны чӧвтӧм кузя гӧлӧсуйтӧм нуӧдігӧн, вӧчӧм вылӧ заказъяс нуӧдӧ Коми Республикаса бӧрйысян комиссия либӧ сылӧн решение серти мутасса бӧрйысян комиссияяс. Татшӧм заказъяссӧ сетӧны збыльмӧдысьяслы (пӧдрада уджалысьяслы), кутшӧмъясӧс урчитӧма Россия Федерацияса Веськӧдлан котырӧн Коми Республикаса Веськӧдлан котырлӧн вӧзйӧмъяс серти 5 вонас ӧтчыдысь оз гежӧдджыка. 

9. Вузӧс вайӧм, уджъяс вӧчӧм, услугаяс сетӧм вылӧ, мый йитчӧма чӧвтӧм кузя гӧлӧсуйтӧм дасьтӧмкӧд да нуӧдӧмкӧд, заказъяс нуӧдӧны комиссияяс Коми Республикаса республиканскӧй сьӧмкудлӧн вынсьӧдӧм сьӧмкуд роспись серти чӧвтӧм кузя гӧлӧсуйтӧм индӧм йылысь решение официальнӧя йӧзӧдан (лэдзан) лунӧдз.”.

6. 48 статьяса 1 юкӧнын “45 – 20 лунысь” кывъяс вежны “45 – 10 лунысь” кывъясӧн, “19 да этшаджык лунысь” кывъяс вежны “9 да этшаджык лунысь” кывъясӧн.

7. 50 статьяса 3 юкӧнын:

1) медводдза абзацын “20 лунысь” кывъяс вежны “10 лунысь” кывъясӧн;

2) мӧд абзацлӧн медводдза сёрникузяын “7 лунысь” кывъяс вежны “5 лунысь” кывъясӧн.

8. 52 статьяын:

1) содтыны татшӧм 1¹ юкӧн:

“1¹ Чӧвтӧм кузя гӧлӧсуйтан помшуӧмъяс йылысь сёрнигижӧдсӧ позьӧ лӧсьӧдны электроннӧя.”;

2) 2 юкӧнын:

а) медводдза абзацлысь медводдза сёрникузя гижны тадзи: “Сэтшӧм случай дырйи, кор чӧвтӧм кузя гӧлӧсуйтан помшуӧмъяс йылысь сёрнигижӧдсӧ оформитӧны бумага вылын, сійӧс колӧ лӧсьӧдны ӧти лист вылын.”;

б) 9 пунктӧ содтыны “(бумага вылын лӧсьӧдӧм сёрнигижӧдлы)” кывъяс.

9. 53 статьяын:

1) 26 юкӧнӧ содтыны татшӧм мӧд да коймӧд сёрникузяяс: “Кор сёрнигижӧдсӧ лӧсьӧдӧма электроннӧя, сылысь копиясӧ дасьтӧны бумага вылын сёрнигижӧд лэдзӧмӧн да эскӧдӧны Федеральнӧй оланпасӧн урчитӧм пӧрадок серти. Сёрнигижӧдъяслысь сетан эскӧдӧм копияяслы индӧны номер.”;

2) 28 юкӧн гижны тадзи:

“28. Чӧвтӧм кузя гӧлӧсуйтан помшуӧмъяс йылысь сёрнигижӧдлысь мӧд экземплярсӧ сетӧны тӧдмасьны видзӧдысьяслы, мукӧд йӧзлы, кутшӧмъясӧс индӧма Федеральнӧй оланпаслӧн 30 статьяса 3 пунктын, а сылысь эскӧдӧм копиясӧ ӧшӧдӧны тӧдмасьны ставлы участокса комиссияӧн урчитӧм местаын. Кор  сёрнигижӧдсӧ лӧсьӧдӧма электроннӧя, сылысь мӧд экземплярсӧ  дасьтӧны бумага вылын сёрнигижӧд лэдзӧмӧн да кырымалӧны вына гӧлӧс инӧда участокса комиссияӧ быд пырысьӧн, кодъяс вӧлісны чӧвтӧм кузя гӧлӧсуйтан помшуӧмъяс урчитігӧн да сёрнигижӧд лӧсьӧдігӧн. Сёрнигижӧдлысь мӧд экземплярсӧ бюллетеньяскӧд, чӧвтӧм кузя гӧлӧсуйтӧмын участвуйтысьяслӧн списоккӧд, сӧвещайтчан гӧлӧс инӧда участокса комиссияӧ пырысьяслӧн, Федеральнӧй оланпаслӧн 30 статьяса 3 пунктын индӧм мукӧд йӧзлӧн списокъяскӧд тшӧтш, а сідзжӧ участокса комиссиялӧн печатьӧн сетӧны вылынджык сулалысь мутасса бӧрйысян комиссияӧ видзӧм вылӧ.”.
  2 статья. Тайӧ Оланпасыс вынсялӧ сійӧс официальнӧя йӧзӧдан лунсянь.
Коми Республикаса Юралысь

45-РЗ №

Вуджӧдіс Христофорова Л.П., 3 625 пас
